BAHAGIAN TIGA - PROSEDUR TETAP OPERASI

BAB 2

MERONDA KAWASAN

PENDAHULUAN

1. Meronda kawasan adalah salah satu tugas pengawal keselamatan. Objektif meronda
kawasan yang sentiasa menampakkan kehadiran pengawal di sekitar kawasan, adalah untuk
mencegah jenayah. Ini dengan sendiri akan menjadi penghalang kepada penjenayah kerana
secara psikologi mereka berpendapat bahawa mereka tidak mempunyai peluang melakukan
sesuatu tanpa ditangkap. Dengan demikian, adalah lebih baik mengambil langkah-langkah
pencegahan daripada menangkap mereka.

2. Kegagalan menguasai kawasan bukan sahaja menggalakkan perbuatan jenayah berlaku
tetapi juga disifatkan sebagai kecuaian atau kegagalan kita menjalankan tugas yang mana
boleh dikaitkan atau dipertanggungjawabkan atas sebarang kehilangan atau kerosakan harta
benda pelanggan. Inilah yang hendak dielakkan.

TUJUAN
3. Tujuan arahan ini adalah untuk meggariskan tatacara meronda kawasan.
OBJEKTIF
4. Objektif meronda kawasan adalah seperti berikut:
a. Mengawasi kawasan dan bangunan tidak dicerobohi.

b. Mengesan dan mencegah perbuatan-perbuatan jenayah yang boleh mengakibatkan
kehilangan,kerosakan dan kemusnahan harta benda pelanggan.

c. Mengesan dan mencegah pembaziran sumber-sumber pelanggan.

d. Mengesa dan mencegah lain-lain ancaman terhadap keselamatan harta benda
pelanggan.

JADUAL RONDA

5. Kekerapan

a. Ronda kawasan boleh dijalankan pada siang dan malam hari mengikut perintah/
kehendak pelanggan. Tetapi amalan sekarang pelanggan mengkehendaki rondaan
dijalankan pada waktu malam sahaja pada tiap-tiap jam bermula pada jam
8.00 malam hingga jam 6.00 pagi.

6. Laluan

a. Laluan ditetapkan oleh pelanggan setelah berbincang dengan syarikat keselamatan
berasaskan tempat-tempat dan bangunan yang perlu diawasi. Tiap-tiap

tempat itu apabila di susun mengikut urutan rondaan(patrol sequence)
akan menjadi laluan ronda. Jika kawasan tersebut luas, ianya boleh
dipecahkan kepada zon kecil supaya rondaan dapat dijalankan  secara

berkesan dan tidak memakan masa yang panjang.

b. Tempat-tempat tersebut akan dinomborkan untuk tujuan pengenalan dan kawalan
dan di sini juga dilekatkan kunci jam perakam (key point).

JENIS RONDA
7. Rondaan dibahagikan kepada dua jenis berikut:

a. Ronda Jalan Kaki. Ini sesuai untuk kawasan yang kecil dan padat dengan bangunan.

Walaupun memakan masa yang panjang tetapi dapat memberi tumpuan yang khusus
terhadap tempat-tempat yang dirondai.

b. Ronda Bermotosikal/basikal. Ini sesuai untuk kawasan yang luas dan terbuka.

Disebabkan pergerakan yang laju kemungkinan pemerhatian dan penyeliaan

tidak dapat dilaksanakan secara khusus. Walau bagaimanapun, pengawal-
pengawal akan turun dari- pada kenderaan untuk meronda apabila tiba di
bangunan-bangunan atau tempat- tempat tertentu.

PERALATAN

8. Peronda-peronda hendaklah dibekalkan peralatan-peralatan berikut:
a. Watchman clock untuk merakam masa meronda di sesuatu tempat yang ditetapkan.
b. Lampu suluh untuk digunakan waktu malam.
c. Baju hujan untuk membolehkan pengawal meneruskan tugas di waktu hujan lebat.

d. Kenderaan (kereta,motoskal atau basikal yang mana berkenaan) jika menjalankan
rondaan bermotor.

TATACARA MERONDA KAWASAN

9. Lihat Kembaran A.

LAPORAN

10. Semua kejadian yang mengakibatkan kelonggaran sistem keselamatan,perbuatan
jenayah atau kemalangan yang dikesan semasa rondaan hendaklah dilapor mengikut
peraturan dan prosedur yang ditetapkan. Lihat Kembaran B.

PENUTUP

11. Rondaan yang berkesan akan menghasilkan keadaan keselamatan yang terkawal dan
para pengawal mengetahui bentuk tindakan yang perlu diambil. Pendekatan mencegah
jenayah daripada menangkap penjenayah adalah lebih baik dan hendaklah dipraktikan.
Tindakan proaktif ini memerlukan para pengawal berwaspada dan peka terhadap
keselamatan persekitarannya.

Kembaran-kembaran:
A. Tatacara Meronda Kawasan.

B. Laporan Ronda Kawasan.

KEMBARAN A KEPADA BAB 2
KEPADA BAHAGIAN TIGA

TATACARA MERONDA KAWASAN

1. Prinsip Meronda. Pada prinsipnya rondaan dijalankan secara berpasangan. Ini
adalah untuk tujuan berikut:

a. Menjadi saksi kepada yang lain.
b. Memberi bantuan kepada yang lain apabila berlaku kecemasan.
c. Memberi keyakinan diri dan semangat.

Walaubagaimanapun, kebanyakan pelanggan kini hanya menetapkan seorang sahaja
menjalankan tugas tersebut pada satu-satu masa. Ini adalah difahami kerana mereka ingin
menjimatkan kos.

2. Tugas-tugas Terperinci.

a. Menjalankan rondaan mengikut jadual dan laluan yang telah ditetapkan bermula
di tempat permulaan dan berakhir di tempat terakhir.

b. Tumpuan berikut hendaklah diberikan:

(1) Pagar Keselamatan.  Tentukan tiada kerosakan atau pencerobohan dan

lampu keselamatan disekeliling pagar berfungsi. Jika terdapat kerosakan,
pencerobohan atau keadaan semak samun di sekitar pagar hendaklah dilaporkan
kepada pihak pengurusan pelanggan.

(2) Bangunan,pejabat dan stor.  Buat pemeriksaan yang menyeluruh dengan
menentukan:

(a) Grill,pintu dan tingkap ditutup dan dikunci atau tidak ada kesan ia dipecah
atau cuba dipecahkan.

(b) Lampu-lampu dipasang kecuali ada arahan menyuruh sebaliknya.

Jika terdapat kerosakan, kejadian atau perbuatan yang bercanggah dengan peraturan
keselamatan hendaklah dilaporkan segera.

3. Kawasan lapang dan harta benda. Tentukan harta benda di kawasan lapang tidak
dicuri,dialih atau kerosakan. Jika terdapat orang atau orang-orang yang tidak berkenaan
berada di situ, mereka hendaklah disoal dan ditahan dan dilaporkan kepada pihak

pengurusan pelanggan.

(c) Apabila sampai di tempat kunci jam (clocking point) jam (watchman clock)
hendaklah dikunci.

(d) Merekodkan lawatan/rondaan ke dalam Buku Pengawal mengikut prosedur
yang ditetapkan dari semasa ke semasa.

(e) Menyerahkan laporan kunci jam kepada penyelia pada keesokan harinya.

